
”بیواؤں اور مسکینوں کے لیے تگ و دو کرنے والا اللہ کے راستے
میں جہاد کرنے والے یا رات میں قیام کرنے والے اور دن میں

روزہ رکھنے والے کی طرح ہے۔“

ابو ہریرہ رضی اللہ عنہ سے روایت ہے کہ رسول اللہ صلى الله عليه وسلم نے فرمایا: ”بیواؤں اور مسکینوں کے لیے تگ و دو
کرنے والا اللہ کے راستے میں جہاد کرنے والے یا رات میں قیام کرنے والے اور دن میں روزہ رکھنے والے کی

طرح ہے۔“
[صحیح] [متفق علیہ]

اللہ کے نبی صلی اللہ علیہ و سلم فرما رہے ہیں کہ جو شخص کسی ایسی عورت کی دیکھ بھال کرے، جس کا
شوہر فوت ہو چکا ہو اور اس کی دیکھ بھال کرنے والا کوئی نہ ہو، اسی طرح کسی ضرورت مند غریب کی مدد
کے لیے آگے آئے اور اس طرح کے لوگوں پر اس یقین کے ساتھ اپنا مال خرچ کرے کہ اس کا بدلہ اللہ کے یہاں ملنے
والا ہے، تو وہ اجر و ثواب کے معاملے میں اللہ کی راہ میں جہاد کرنے والے یا تھکے بغیر تہجد کی نماز پڑھنے والے

اور بلاناغہ لگاتار روزہ رکھنے والے کی طرح ہے۔

